
1. Իրավական ակտի անհրաժեշտությունը (նպատակը)
[bookmark: _GoBack]««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Խնամատարության տարածաշրջանային համաժողով» խորագրով Հայաստանի Հանրապետությունում կայանալիք համաժողովի անցկացման ծրագրով նախատեսված արարողակարգային և այլ միջոցառումների կազմակերպման ապահովմամբ։ 

1.1. Կարգավորման հարաբերությունների ներկա վիճակը և առկա խնդիրները
Նպատակ ունենալով Հայաստանում և միջազգային մակարդակում բարձրացնել խնամատարության մասին իրազեկվածությունը, ներկայացնել և փոխանակել համաշխարհային լավագույն փորձը, հատկորոշել առաջնահերթությունները և մշակել քաղաքականություն՝ միտված Հայաստանում, Հարավային Կովկասում, Մերձավոր Արևելքում և այլ տարածաշրջաններում խնամատարության համակարգի բարելավմանը՝ ՀՀ աշխատանքի և սոցիալական հարցերի նախարարությունն ու Մեծ Բրիտանիայում հիմնադրված «Care for Children» հասարարական կազմակերպությունը սույն թվականի սեպտեմբերի 29-ից հոկտեմբերի 1-ը Հայաստանում համատեղ կազմակերպում են վերոնշյալ համաժողովը: Համաժողովը նվիրված է համայնքների հզորացմանն ու խնամատարության զարգացման միջոցով երեխաների կյանքի վերափոխմանը։ Միջոցառման ընդհանուր նպատակն է՝ խրախուսել ավելի շատ ընտանիքների խնամատար ծնողներ դառնալը։
Միաժամանակ, հարկ է նշել, որ նմանատիպ միջազգային համաժողով Հայաստանում առաջին անգամն է կազմակերպվում։ 
Համաժողովի կազմակերպմանը նախորդել է Հայաստանում խնամատարության ինստիտուտի զարգացման, հանրային իրազեկվածության բարձրացման շրջանակում՝ ՀՀ աշխատանքի և սոցիալական հարցերի նախարարության նախաձեռնությամբ՝ սույն թվականի հունվարի 26-ին Երևանում կայացած խնամատարության մասին պատմող «Շանհայի երեխաները» ֆիլմի ցուցադրումը։ Որից հետո ս․թ․ հուլիսին կայացել է ՀՀ աշխատանքի և սոցիալական հարցերի նախարար Նարեկ Մկրտչյանի այցը Մեծ Բրիտանիայի և Հյուսիսային Իռլանդիայի Միացյալ Թագավորություն՝ որի շրջանականերում ստորագրվել է «Խնամատար ընտանիքների համակարգի զարգացման շրջանակներում համագործակցության մասին» փոխըմբռնման հուշագիրը, որից, մասնավորապես, բխում է Համաժողովի անցկացումը։

1.2.  Առկա խնդրի առաջարկվող լուծումը
ՀՀ-ում երեխայի՝ ընտանիքում ապրելու իրավունքի ապահովումը հանդիսանում է երեխաների իրավունքների պաշտպանության բնագավառում վարվող պետական քաղաքականության հիմնական նպատակներից մեկը: Այդ պատճառով երեխաների պաշտպանության ոլորտի բարեփոխումներով պայմանավորված՝ նախատեսվում է նոր թափ հաղորդել հանրապետությունում խնամատար ընտանիքների ձևավորման գործընթացին, որն առաջին հերթին դիտվելու է որպես շուրջօրյա խնամքի և պաշտպանության հաստատություններում գտնվող այն երեխաների խնամքի ու դաստիարակության կազմակերպման այլընտրանքային ձև, ովքեր տարբեր պատճառներով հնարավորություն չունեն խնամք ստանալ կենսաբանական կամ խնամակալ ընտանիքներում: Համաժողովի նպատակն է հարթակ տրամադրել խնամատարությանն առնչվող մոդելների և նորարարությունների քննարկման համար, որոնք կարող են իրականացվել Հայաստանում և այլ երկրներում՝ ծնողական խնամքի կարիք ունեցող երեխաների կյանքը բարելավելու նպատակով:
Նախագծով առաջարկվում է ՀՀ 2023 թվականի պետական բյուջեով նախատեսված 1117 ծրագրի «11001. Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառումները  նվազեցնել 4,б22.0 հազար դրամով։

2. Կարգավորման առարկան
Համաժողովը նվիրված է համայնքների հզորացմանն ու խնամատարության զարգացման միջոցով երեխաների կյանքի վերափոխմանը։ Միջոցառման ընդհանուր նպատակն է՝ խրախուսել ավելի շատ ընտանիքների խնամատար ծնողներ դառնալը։ Միջազգային և տեղական փորձագետները, քաղաքականություն մշակողները, հասարակական կազմակերպությունները և խնամատար ծնողները կմիավորվեն՝ խնամատարության վերաբերյալ իրենց փորձն ու պատկերացումները կիսելու, ինչպես նաև այս ոլորտի հետ կապված մարտահրավերները, հնարավորությունները և ռիսկերը քննարկելու նպատակով:
Հայաստանում և միջազգային մակարդակում կբարձրացվի խնամատարության մասին իրազեկվածությունը, կներկայացվի համաշխարհային լավագույն փորձը և կմշակի քաղաքականություն՝ միտված Հայաստանում, Հարավային Կովկասում, Մերձավոր Արևելքում և այլ տարածաշրջաններում խնամատարության համակարգի բարելավմանը։
Հաշվի առնելով այն, որ «Խնամատարության տարածաշրջանային համաժողով» խորագրով միջոցառմանը մասնակցելու նպատակով պատվիրակության անդամաները Հայաստանի Հանրապետություն են ժամանել սույն թվականի սեպտեմբերի 27-ից՝ ուստի անհրաժեշտ էր առնվազն նույն օրը համապատասխան ընկերությունների հետ կնքել պայմանագրեր՝ ծառայությունները ձեռք բերելու նպատակով։ 
Վերոնշյալ պայմանագրերը կնքվել են «Ոստան» ռեստորանի, «Մեգերյան Կարպետ» բաց բաժնետիրական ընկերության, «Գառնի Տուն» ռեստորանի, թարգմանչական ծառայություններ իրականացնողների (նաև սուրդո), հուշանվերների ձեռքբերման նպատակով ՀՀ Կենտրոնական բանկի, «Արտույտ» խանութի, Զինվորի տուն վերականգնողական կենտրոնի հետ։


3. Իրավական ակտի կիրառման դեպքում ակնկալվող արդյունքը

Նախատեսված համաժողովից քաղած դասերով խնամատարության վերաբերյալ Հայաստանի Հանրապետության մոտեցումները կլրացվեն նոր՝ միջազգային չափանիշներին համահունչ փորձով՝ շարունակելով զարգացնել խնամատարության կիրարկման մեխանիզմները, որի արդյունքում առավել կապահովվեն  կյանքի դժվարին իրավիճակում հայտնված երեխաների իրավունքները, կհսատակեցվի խնամատար ընտանիքի դերն ու նշանակությունը, կտարանջատվի երեխայի և խնամատար ընտանիքի ընտրության և խնամատար ընտանիքում գտնվող երեխայի խնամքի նկատմամբ վերահսկողությունը, կկանոնակարգվի և կհստակեցվի երեխայի խնամքը և դաստիարակությունը խնամատար ընտանիքում կազմակերպելու գործընթացը։
Խնամատարության տարբերակված ձևերի և տեսակների սահմանումով կապահովվի առավել հասցեական և անհրաժեշտ ծառայությունների մատուցում:

    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծով ՀՀ պետական բյուջեի եկամուտների և ծախսերի էական ավելացում կամ նվազեցում չի նախատեսվում:

    5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.

 Նախագիծը բխում է Հայաստանի մինչև 2050 թվականի վերափոխման ռազմավարության 04 մեգանպատակից, քանի որ նախագծի ընդունումը կնպաստի երեխաների տրամադրվող պետական ամբողջական և լիարժեք հոգածության տրամադրման գործընթացին:

